POZNATI UCENJACI U
OBLASTI PRAVA I VJERE

Ismail Hakki UZUNCARSILI

ugo su osmanski ucenjaci, ali i ucenja-
ci anadolskih Seldzuka svoje visoko
obrazovanje sticali u medresama Sirije,

Egipta ili Irana ili u medresama Srednje Azije.
Obic¢no se obrazovanje u oblasti prava i vjere,
u oblasti tefsira, hadisa, historije, knjizevnosti i
drugih znanosti koje ulaze u njihov okvir sticalo
u Siriji i Egiptu.

Nauke iz oblasti matematike, astronomi-
je, apologetike i filozofije istrazivane su u oblasti
izmedu Irana i Maveraunnehra. Na taj nacin su
te osobe obrazovane na te dvije strane i sa tih
dviju strana vracale se u Anadoliju i u anadol-
skim medresama obavljale funkciju profesora.

U XIV.iXV. stoljecu na podrucju koje je
ulazilo u okvir osmanske drzave izrastao je veli-
ki broj stru¢njaka veoma cijenjenih u oblastima
vjere i prava, ali i u podrucju apologetike, mate-
matike, filozofije i astronomije. Oni su u kasni-
jim stolje¢ima dostigli veliku slavu zahvaljujuci
svojim naucnim djelima.

Osmanska drzava osnovana je u Anado-
liji i ona se vremenom $irila na prostore gdje je
nekada bila drzava anadolskih Seldzuka, kao i

prostore anadolskih knezevina (beylika), tako
da je iskoristila sve nau¢ne ustanove koje su ove
drzave imale. Na taj nacin je prosirena i oboga-
¢ena naucna pozornica.

U ovome radu Zzelimo pisati o nekim
osobama koje su napisale djela u oblastima
islamske filozofije, apologetike, vjerskih i pra-
vnih naukama ' zato $to su oni u XIV. i XV. sto-
lje¢u iznjedreni iz osmanske sredine.

Serefuddin Davud Kayseri

Davud Kayseri b. Mahmud b. Mehmed
jedan je od tih ucenjaka. Nakon pocetnog obra-
zovanja u medresi, visoko obrazovanje u oblasti
vjerskih i svjetovnih znanosti stekao je u Kairu.
Nakon povratka iz Egipta u Anadoliju, Davud

1 Zbog toga $to smo govorili o nau¢nim
ustanovama to ovom prilikom neéemo govoriti o
ucenjacima koji su napisali svoja djela a nisu predavali
u medresama. Onima koji o njima Zele viSe saznati
preporucujemo djelo pod naslovom Osmanli Turklerinde
Ilim od rahmetli Dr Adnana Adivara. (Ova knjiga je kod
nas izasla u Zenici 1999. godine u prevodu Kerime Filan
pod naslovom Nauka kod osmanskih Turaka-nap. prev.)

Ovo je prevod sedamnaestog poglavlja iz knjige Osmanli devletinin ilmiye teskilati (Nau¢ne ustanove
u Osmanskoj drzavi ). Mi smo se sluzili izdanjem iz 1988. godine, Ankara. Poglavlje se nalazi na

stranicama 227-239. Nap. prev.

Kayseri nastanio se u Bursi, koju je sultan Or-
han istom bio osvojio. Sultan Orhan je Davu-
da Kayserija postavio za profesora u medresi u
Izniku. To je bila prva gradevina koju je podi-
gao. U ovoj medresi je Davud Kayseri bio pro-
fesor blizu dvadeset godina, a umro je 751. po
H. (1350.). Napisao je trinaest djela, ve¢inom iz
oblasti misljenja (fikri) i filozofije.

Njegovo napoznatije djelo je komentar
poznatog djela Muhjuddina Arebija Fususu-I-
hikem. Komentar nosi naslov Matlau husus il
kilem fi meani Fusus il hikem i $tampano je u
Indiji. Preko nasljednika Sadruddina Konjevija
Kemaluddina Kasanija, primio je irSad i postao
slijedbenik misticizma.

Sejh Bedruddin Mahmud

Sejh Bedrudin Mahmud sin je kadije
Samavne,” pa ga vjerovatno zato pogresno nazi-
vaju Bedruddin Simavi. Pisac je djela iz oblasti
varidata u misticizmu i iz oblasti fikha. Ta djela
su DZamiu-I-fusulin i Letaifu-I-isarat, kao i ko-
mentar toga djela pod naslovom Teshil. Njegov
djed i otac bili su medu osvaja¢ima evropskog
dijela osmanske drzave. Nakon obrazovanja u
medresama u Bursi, Aksarayu i u Konyi, visoko
obrazovanje nastavio je i zavrsio u Kairu. Tamo
se pridruzio Sejhu Huseyinu Ahlatiju i, nakon
njegove smrti, postao Sejh umjesto njega u Ka-
iru. Jedno vrijeme bio je ucitelj mameluckom
sultanu Meliku Zahiru Ferdzu.

Sejh Bedruddin Mahmud vidio je da
se rasparcava osmanska drzava.’ Umjesto Sej-
ha, koji je htio postati $ah vladar, sa alevijskim
narodom podigao je pobunu na dva mjesta, u
Izmiru i u evropskom dijelu osmanske drzave,
kod Deliormana. Ustanak u Karaburunu ugu-
$en je teSkom mukom, a on je bio uhvacen u
Deliormanu. Sudeno mu je i objeSen je u Serez
Pazaru 832. godine po H./1420.

Zbog svojih djela o ljudima sa sofe pod
naslovom Varidat i iz oblasti prava pod naslo-

2 Samavna, Nalazila se na desnoj strani rijeke ili
desnoj strani Zeljeznicke pruge koja ide u Cisr Mustafa
Paga. To je stanica Edirne-Kirkagac¢ koje pripada edirnskoj
kazi Ortakoy. Narod ovdje govori Samana.

3 Misli se na dogadaje koji su se desavali nakon
poraza sultana Bajazida i Yildirima ( Munje ) od strane
Timurlenka u bitci kod Ankare 1402. godine. (Nap.prev.)

vom Dzamiu-I-fusulin, * bio je veoma postovan
medu islamskim nauc¢nicima

Semsuddin Molla Fenari

On je porjeklom iz kasabe Fener, koja
se nalazi izmedu YeniSehira kod Burse i Inego-
la. Nakon obrazovanja u rodnom mjestu, visoko
obrazovanje stekao je u Egiptu. Osim svjetovnim
naukama, bavio se i sufizmom. Bio je medu oni-
ma koji su u osmanskoj drzavi rasirili filozofsko
ucenje Muhjuddina Arebija o vahdetu-1-vudzu-
du. To je prije njega ¢inio Davud Kayseri.

Semsuddin Mehmed Fenari b. Hamza u
svoje vrijeme postao je najveci uc¢enjak u obla-
sti tefsira, fikha, tesavufa, apologetike, logike i
retorike te napisao viSe veoma cijenjenih djela.
Veoma znacajno djelo iz oblasti usuli fikha pod
naslovom Fusu-I-il bedaji li usu-I-is-Serayi pisao
je trideset godina, a ovo veoma znacajno djelo je
Stampano. Napisao je vise od stotine. Umro je u
Bursi 834. godine po H./1431.

Ibn Melek Izuddin Abdullatif

Obavljao je duznost profesora u medre-
si Ajdinoglua Sulejman-Saha u Tireu u vrijeme
vladavine Ajdinoglua. Kad je ova oblast dosla
pod vlast osmanske drzave u vrijeme sultana
Bajazida Yildirima, on je nastavio sa predava-
njima. Ibn Melek je bio specijalist u oblasti fik-
ha, tj. islamskog prava. Napisao je i veoma lijep
komenatar na djelo imama Ibn Saata (Muzaffe-
reddin Ahmed b. Ali Bagdadi) iz oblasti fikha o
pojedinostima hanefijskog mezheba pod naslo-
vom Medzmau-I-bahrejn ve multekan-nahrejn.
Napisao je i komentare na djelo Saganija iz
oblasti hadisa pod naslovom Mesariku-I- envar
i komentar na djelo iz oblasti usuli fikha pod
naslovom Menazilu-l-envar. Ibn Melek je umro
793. godine po H./1394. godine. Ima i djela iz
oblasti usuli fikha, fikha i iz tesavvufa. Sva ta
djela su komentirana.

4 O Sejhu Bedruddinu i njegovom uéenju na
nasem jeziku vidjeti viSe u Historija Osmanske drzave
i civilizacije-priredio E. Ihsanoglu, info soft. 737-740,
a posebno u djelu Akademika Nedima Filipovi¢a Princ
Musa i Sejh Bedrudin, Sarajevo 1971. ( nap. prev. )

Hizir-bey

Poznat je po nadimku Mjera za nauku, a
nakon osvajanja Istanbula postao je kadija toga
grada. U nauc¢nim raspravama koje su vodene
u prisustvu sultana Mehmeda Fatiha pobijedio
je ucenjake koji su dosli iz Egipta i Sirije. Medu
njegovim ucenjacima koji su stekli veliku po-
pularnost su: Muslihuddin Kastalani, Bursali
Hodzazade, Tadzizade, Hatipzade, Muarrif-
zade, Kadizade Rumi, kao i sinovi Musa-pase.
Njegov sin Sinan-pasa je veliki ucenjak i pisac
djela Tazarruat. Hizir-bey je umro 863. godine
po H./1459.

Molla Husrev

Mehmed Husrev b. Feramerz b. Ali po-
stao bio je veliki fakih. On potice iz nomadske
porodice iz mjesta Yerkoy u blizini Yozgata. On
je i danas cijenjen medu islamskim pravnicima
zahvaljujuci prvenstveno svojim djelom iz obla-
sti fikha pod naslovom Durer i komentarom tog
djela pod naslovom Gurer. Sultan Mehmed Fa-
tih za njega je rekao: «To je Ebu Hanife naseg
vremena» i na taj nacin iskazao svoj ponos. Po-
stao je Sejhu-l-islam, a umro je godinu dana pri-
je smrti sultana Mehmeda Fatiha, 885. godine
po H./1480. Osim po djelima koja smo naveli,
bio je poznat i po svom djelu iz oblasti usuli fik-
ha pod naslovom Mirkat i po komentaru ovoga
djela pod naslovom Mirat. Osim ovih djela, na-
pisao je i neka druga djela.

HodZazade Muslihuddin Mustafa

On je iz Burse. Bio je u svoje vrijeme bio
jedan od najznacajnijih mislilaca u mnogim na-
uc¢nim oblastima kao $to su apologetika, fikh,
usuli fikh, filzofija. HodZazade je posebno bio
o$trouman, $iroko obrazovan i s izuzetnom me-
morijom. Zbog toga je nazvan Hizir-bey (¢isti
razum). On je raspravljao o pitanju tehafuta’,

5 Tehafut, znaci pobijati nesto velikom Zeljom.
Jedan od apologeti¢ara Imam Gazali je napisao djelo pod
naslovom Tehafut ul felasife ( Destrukcija filozofije ) u
kome je pobijao primat razumu koji se nalazio u djelima
Ibn Sinana. Gazali je iznosio tezu da se razumom ne moze
sve obuhvatiti. Stoljece kasnije Ibn Rusd iz Endelusa je
napisao djelo pod naslovom Tehafutu tehafut ( Destrukcija

o ¢emu su raspravljali imam Gazali, Ibn Sina i
Ibn Rusd, a rasvjetljavanju tog pitanja napisao
je posebno djelo. Sultana Mehmeda Fatiha ta-
koder je zanimalo $ta ima prednost u tehafutu:
pitanje vjerovanja ili pitanje razuma i Zelio je da
Hodzazade i Alauddin Tusi iznesu svoje stavo-
ve o tome. Posto je raspravljano i izu¢avana oba
ova stajalista o toj temi, sultan Mehmed Fatih je
smatrao da je ispravnije misljenje imama Gaza-
lija. Sultan Mehmed Fatih je o HodZazadeu re-
kao: «Nema mu ravnog ni medu Arapima, niti
medu nearapimanr.

Hodzazade je umro u Bursi 893. godine
po H./1488. Njegovo djelo stampano je zajedno
sa djelima koja nose naziv Tehafut imama Gaza-
lija i Ibn Rusda. Postoje i druga djela Hodzaza-
dea iz oblasti apologetike, logike i fikha.

Sinan-pasa

On je sin poznatog Hizir-beya. Sinan-
pasa je bio profesor u medresi u Edirnama. Po-
slije ga je sultan Mehmed Fatih doveo za svoga
licnog ucitelja. Bio je poznat kao veoma inte-
ligentna osoba i veoma Sirokog obrazovanja.
Koristeci se znac¢ajnim brojem djela u biblioteci
koju je osnovao sultan Mehmed Fatih, na dvo-
ru je postao ucenjak koji je zauzimao prvi red
medu ucenjacima svoga doba. Sultanovom na-
redbom, posredstvom poznatog Molla Lutfija iz
Tokata, slusao astronomiju Ali Kuscua.

Vecina nauc¢nika koji su djelovali u XVI.
stolje¢u ucenici su Sinan-pase. Njegovo pozna-
to djelo je Tazarruat. On se ovim djelom nasao
medu prvima koji su knjizevnost pisali siste-
mom nesri mursel. Neka djela su mu iz oblasti
fikha i tefsira. Bio je privrzen $ejhu Ibn Vefajiu.
Napisao je i veoma lijep rad pod naslovom Te-
zkiretu-l-evliya. Nakon smjene Gedik Ahmed-
pase, postao je veliki vezir. Umro je 891. godine
po H./1486. godine i ukopan ili na Ejubu ili u
Geliboluu.

destrukcije ) u kome je napadao stavove Imama Gazalija
i branio stavove Ibn Sinaa. Ibn Rusd je u pitanju razuma
i vjere dao prednost razumu. Sultan Mehhmed Fatih je
pitao Hodzazadea i Alauddina Tusija koji od predhodna
dva u¢enjaka bio u pravuinaredio Hodzazadeu i Alauddin
Tusiju da o ovoj temi napi$u po jedno djelo. Hodzazade
je napisao djelo za Cetiri, a Alauddin Tusi za Sest mjeseci.
Obojica su podrzala misljenje Imama Gazalija.

s



Allauddin Ali Kuscu

Porijeklom je iz oblasti Maveraunnehr,
roden je priblizno 800. godine po H./1397.
Zbog toga $to je bio sin Dogandzi Mehmeda,
koji je astronomiji i matematici poducavao je-
dnog od vladara Ulug-beya (umro 853. godine
po H./1449. godine), poznat je pod nadimkom
Kus¢u (rije¢ dogan na turskom jeziku znaci soko,
arije¢ kus znaci ptica; nap. prevodioca). Vjerske
nauke slusao je od ucenjaka iz Samarkanda, a
astronomiju i matematiku, zajedno sa Kadi-
zadeom Rumijem, li¢cno od Ulu-beya. Nakon
Kadizadeove smrti, dopunjavao je Ulu- beyo-
ve astronomske tablice nazvane Zidzi Ilhani ili
Zidzi Gurgani. Nakon §to je sin Abdullatif ubio
njegovoga dobrocinitelja i profesora Ulu-beya,
on je presao kod vladara iz dinastije Akkoyunlu,
Uznun Hasana. On ga je veoma lijepo primio, a
jednom ga je taj vladar poslao u delegaciji sul-
tanu Mehmedu Fatihu. Kasnije se sa porodicom
preselio u Istanbul.

Alauddin Ali Kus¢u otisao je u penzi-
ju sa mjesta profesora u medresi Sahni seman
kod Aja Sofije, 23. Sevvala 877. godine po H./23.
marta 1473., a umro je u mjesecu Sabanu 879.
godine po H./decembar 1474. godine. Ukopan
je na Ejubu. Bio je veoma strucan u oblastima
matematike i astronomije i iz tih oblasti napisao
je djela: Risali Muhammediyye i Risalei Fethiyye.
Medutim, stvarno slavu donijeli su mu komen-
tari astronomskih tablica Zidzi Gurgani.

Ali Kusc¢u, zajedno sa velikim vezirom
Mahmud-pasom, bio je inovator novog kroja
odjece i nac¢ina odijevanja.® Osim djela iz oblasti
astronomije i matematike, Ali Ku$¢u je napisao
i neka druga djela iz oblasti tefsira i gramatike
te komentar iz oblasti usuli fikha o na¢inu obja-
$njenja.

Mulla Lutfi

On je porijeklom iz Tokata. Bio je jedan
od ucenjaka i mislilaca iz XV. stoljeca koji su
predavali kao profesori u medresi Sahni seman.
Poducavao ga je pisac djela Tazarruat Sinan-
pasa. Bio je cijenjen u oblasti svjetovnih i vjer-

6 Mur'it-tevarih ( Semdanizade ), $tampani tom,
info soft. 463.

skih nauka, a stronomiju ga je ucio Ali Kusc¢u.
Njegovo djelo iz oblasti geometrije je Taz’ifu-
I-mezbah. Ima blizu stotinu naucnih radova u
formi mevzuat, osim toga i djela koja su obja-
$njenja i komentari u formi miftah, sazetaka na
komentare Nesefijevih djela iz oblasti akaida te
i znacajan broj drugih radova. Zato $to je bio
zaljubljenik slobodne rijeci, na sebe je navukao
mrznju ortodoksne uleme. Tako je i skoncao
kao zZrtva okrutnosti Hatipzadea i Mulla Izara.
Bilo je to 900. godine po H./1495. godine.”

Mueyyedzade Abdurrahman

Porijeklom je iz Amasije. Bio je jedan
od veoma ucenih i sposobnih naucnika koji su
obrazovani u klasicnom smislu. Bila je medu
onima koji su upoznali Ibn Kemala sa sulta-
nom Bajazidom II. i pod ¢ijim se rukovodstvom
obrazovao Ibn Kemal. Bio je daleko od zaslije-
pljenosti, po naravi veseo, ali i oprezan mislilac.
I3ao je u Tebriz i tamo ucio od poznatog Dze-
laluddina Devvana. Osim djela pod naslovom
Medzamau-I-fetava, koje sadrzi fetve, napisao
je i komentar siZea na problem stati¢nosti (me-
vakif) u oblasti apologetike, poslanicu DZuz'u-I-
yetedZezza. Osim ovih, ima i djela iz oblasti apo-
logetike, iz oblasti problemati¢nih pitanja, kao
i druga djela. Umro je 922. godine po H./1516.
godine, u vrijeme dok je bio na polozaju rume-
lijskog kadiaskera. Sultan Selim Yavuz bio je ve-
oma pogoden gubitkom ovog velikog ucenjaka.
Mueyyidzade je pjevao na tri jezika i imao bibli-
oteku sa sedam hiljada tomova knjiga.

ZNACAINI UCENJACI 1Z XVI. STOLJECA
Muftija Ali DZzemali

Jedan od mislilaca iz XVI. Stoljec¢a, po-
stao je Sejhu-l-islam. Zbog toga sto je fetve koje
je narod trazio od njega stavljao u torbu s dvjema
ruckama, zvanu zembil, i $to bi odgovore koje je
davao spustao sa svoga prozora, postao je medu

7 «Tokatli Lutfi, Veliki ucenjak i profesor Ibn
Kemala. Njegovi neprijatelji i zavidnici su ga optuzili
za krivovjerstvo i sultan je na njegovo mjesto postavio
Hatipzadea. Navodno je jedan od zavidnika bio i
Hatipzade» Muri’ t-tevarih ( neStampani tom ), info soft.
475.

stanovnicima Istanbula poznat pod naslovom
Zembili Ali-efendi. Zbog svoga izuzetnoga ka-
raktera i pravi¢nosti, bio je omiljen u svim sloje-
vima drustva. Cak je i sultan Selim Yavuz, koji je
bio poznat kao ljutit, ali i pravedan, slusao rije¢
Ali Dzemalija. Bio je veoma $iroko obrazovan
u islamskom pravu u oblasti fikha. Ima djelo u
kome su i fetve, nazvano Muhtarat. Bio je Sej-
hu-l-islam dvadeset cetiri godine u vrijeme tro-
jice sultana: Bajazida II., Selima I. i Sulejmana I.
Ima i jedno djelo iz oblasti ahlaka, napisano u
ime sultana Bajazida II. Umro je 932. godine po
H./1526. godine i ukopan kraj Zeyrek-mekteba.
Njegova tekija bila je stjeciste inteligencije i uce-
njaka, a bio je slijedbenik $ejha Muslihuddina
ibn Vefaija.

Ibn Kemal Ahmed Semseddin

Bio je jedan od zaljubljenika u istraZiva-
nje i pisanje u svoje vrijeme. Napisao je tri stoti-
ne djela iz razlicitih oblasti nauke, bilo da su to
veca ili manja djela ili poslanice. Otac mu se zvao
Sulejman, a djed mu je bio Kemal-pasa. Ucio je
od poznatog nauc¢nika Mulla Lutfija iz Tokata,
a bio je pod zastitom Mueyyedzadea Abdura-
hman-efendije. Napisao je djela iz oblasti tefsi-
ra, hadisa, fikha, usuli fikha, povijesti, jezika i
knjizevnosti. Od ovih djela, ¢ak trideset dva su
Stampana u po dva toma. Napisao je i dopune
na djelo pod naslovom Tehafut Hodzazadea. Na
osnovu naredbe sultana Bajazida II., napisao je
historiju Osmanlija, tako da je i veoma znacajan
hronicar.

Ibn Kemal je postao kadiasker nakon
§to je radio kao profesor u medresi. Nakon
smrti Ali Dzemali-efendije, postao je Sejhu-1-
islam. Umro je 942. godine po H./1536. i uko-
pan kraj tekije Buhari, izvan kapije Edirne. Kad
su u Mekki culi za njegovu smrt, tamo mu je
klanjana dzenaza u odsutnosti. Zbog izuzetnog
obrazovanja, vrlina i njegove slave, koja je bila
veoma $iroka, prozvan je muftijom ljudi i dzina
(mufti-s-sakaleyn).

Atufi Hayreddin Hizir

Atufi Hayreddin Hizir posjedovao je ve-
oma veliko znanje u oblastima arapske knjize-

vnosti, tefsira, hadisa i apologetike. Porijeklom
je iz Merzifona. Slusao je predavanja od Kut-
buddin Mehmeda, unuka poznatog astronoma
Kadizadea Rumija. Takoder je slusao predava-
nja poznatog naucnika Bursali HodZazadea.
Napisao je i jedno djelo iz oblasti medicine,
pod naslovom Revzatu-l-esnan fi tedbiri sihhat
il ebdan, koje je namijenio sultanu Bajazidu II.
Napisao je oko petnaest djela. Atufi Hayreddin
Hizir umro je 948. godine po H./1541. godine.

Kinalizade Ali

Bio je jedan od najvec¢ih nauc¢nika svoga
vremena. Porijeklom je iz Isparte. Njegov otac
je takoder bio obrazovan, a u svoje vrijeme bio
je na polozaju kadije. Kad je sultan Sulejman
izgradio dZzamiju Sulejmaniju, izgradio je i me-
drese Sulejmanije. On je Zelio u te medrese za
profesore dovesti najbolje onovremene ucenja-
ke, pa je tako za profesora u jednoj od prve ceti-
ri izgradene medrese postavio Kinalizadea Ali-
ja. Poznati Katip Celebi je za Kinalizadea rekao:
«Jedan od znalaca Rumija i predvodnika svoga
vremena». Isto tako, za njega je povijesnicar Ali
rekao: «Kad je bio ziv, bio je veliki regulator Ebu
Suuda»,® a pisac sizea poznatog djela Sakayik
Nevizade Atayi za njega je rekao: «Predvodnik
ucenjaka koji su ostali zabiljezeni».

Kinalizade je bio poznat po svojoj uce-
nosti u oblasti tefsira, hadisa, fikha, filozofije i
matematike. Razlog njegove velike slave je dje-
lo pod naslovom Ahlaki Alai. Imao je obicaj da
na marginama stranica djela koja je pisao pise
zabiljeske i objasnjenja. Medu njegovim djelima
nalazimo i poslanicu napisanu sa veoma velikim
znanjem iz oblasti arapske knjizevnosti pod na-
slovom Risalei kalemiyye. Umro je izmedu 971.
i 973. godine po H./1563.-1565. U to vrijeme je
bio na polozaju kadije u Damasku.

Taskopruluzade Ahmed Isamuddin

Svo svoje visoko nau¢no znanje Tasko-
pruluzade je pokazao djelom Mevzuatu-I-ulum.
Bio je, kao i Kinalizade i Ebusuud-efendi, je-

8 Vjerovatno se misli na poznatog nauc¢nika i $ejh
ul islama inace savremenika Kinalizade Alija Ebu Suud
efendiju. Nap. prev.

dan od istinskih velikih nau¢nika XVI. stoljeca.
Otac mu je bio Musluhuddin Mustafa i bio je
jedan od profesora sultana Selima i Yavuza. Isa-
muddin-efendi posebno je bio struc¢an u oblasti
tefsira, apologetike i knjizevnosti. Bio je medu
onima koji su, izmedu ostalog, prevodili i dje-
la sa arapskog jezika, djela ucenjaka i Sejhova
koji su djelovali u XIV. i XV. Stoljecu, a dijelom
i pocetkom XVTI. stolje¢a. Pisac je i Sakayiki nu-
muniye. Osim ovih, ima i djela u oblasti tefsira,
hadisa, apologetike, gramatike i logike, Sakayiki
Numunije i Mevzuatu-l-ulum prevedene su na
turski i Stampane.

Ahmed Isamuddin-efendi uspeo se do
polozaja istanbulskog kadije. Posto nije vidio,
otisao je u penziju 961. godine po H./1554. go-
dine, a umro je mjeseca redzeba 868. godine po
H./ april 1561. godine.

DzZelalzade Salih-efendi

Porijeklom je iz Tosje, on je mladi brat
Dzelalzadea Mustafa-beya, koji je bio pozna-
ti naucnik i mislilac i koji je u vrijeme sultana
Sulejmana Zakonodavca obavljao funkciju re-
isu-l-kuttaba i dugo obavljao funkciju nidzan-
dzii. Napisao je do cetrnaest dijela, ukljucujuci i
djela iz oblasti historije, apologetike, fikha i go-
vornistva. Salih-efendi slusao je predavanja Ibn
Kemala i Hayreddin-efendije, koji je bio profe-
sor sultana Sulejmana Zakonodavca. Obavljao
je funkciju profesora i kadije.

Salih-efendi se nakon obavljanja funkci-
je kadije u Egiptu, vratio u Istanbul. Tu je, u kuci
pored dzamije koju je izgradio njegov brat (Ni-
$andzi-dzamija), proveo svoje posljednje dane
baveci se naukom i piduci svoja djela. Umro je
dvije godine prije svoga brata, 973. godine po
H./1565. godine. Ukopan je u mezarju pored
NiSandzi-dZzamije. Na osnovu naredbe Bajazi-
da, sina sultana Sulejmana, sa perzijskog je na
turski jezik preveo djelo DZamiu-I-hikayat.’ Na-

9 Djelo Dzami ul hikajat ve Lami ur rivajat je
napisao Dzemaluddin Avfi a posvetio ga je Nizamul
mulku. Ovo djelo je prije Salih efendije na turski jezik
preveo Ibn Arap$ah na osnovu naredbe Murada II kao
i Sair Necati na osnovu naredbe sina Bajazida IT Sehzade
Mehmeda. Jedan od ucenjaka iz XVIII stolje¢a Nazir
Ibrahim ( umro 1188. godine po H./ 1774. po Isa a.s. ) je
takode preveo djelo Dzami ul hikajat.

HISTORUA OBRAZOVANJA] m

pisao je i mnogo djela iz oblasti historije, kao $to
su: Tarihi Misri dzedid, Tarihi Budun (Budim),
Fetihnamei Rodos, Mohacname, Kitabu-I-mu-
htasar. Napisao je i druga djela, kao $to su divan,
zbornici na odredene teme, komentari iz oblasti
apologetike i fikha. O njegovom prevodilackom
radu opsirno se govori u Belletenu (broj 87).

Ebussud Mehmed-efendi

Posljednji medu velikim ucenjacima
XVL. stoljeca. Zato §to mu je djed porijeklom iz
sela Direklibel, iz okoline grada Iskilipa, upotre-
bljavao je nadimak Imadi. Otac mu je bio Sejh
Yavsi. Sam Ebussud Mehmed-efendi roden je u
tekiji njegovog oca na Ejubu. Slusao je Mueyy-
idzadeova predavanja, a kasnije i predavanja Ibn
Kemala. Obavljao je funkciju profesora, kadije,
kadiaskera i onda je, 954. godine po H./1545.
godine, postavljen na funkciju $ejhu-l-islama.
Na ovoj funkciji ostao je trideset godina, sve do
smrti, a da se nijednom nije umijesao u politi-
ku. Do dolaska Ebussud-efendi na funkciju $ej-
hu-l-islama, funkcija $ejhu-l-islama bila je niza
od funkcije kadiaskera. Kad je Ebussud-efendi
svoj tefsir, pod naslovom Irsadu akli-s selim ila
mezay el Kuran il azim, namijenio sultanu Su-
lejmanu, njegova placa od tri stotine ak¢i dne-
vno, koliko je do tada iznosila za Sejhu-l-islama,
povecana je na pet stotina ak¢i dnevno i on
se po pladi izjednacio sa kadiaskerom. Kad je
Ebussud-efendi zavrsio ovaj svoj tefsir i predao
sultanu Sulejmanu, placa mu je sa pet stotina
ak¢i dnevno povecana na Set stotina, tako da je
on i teoretski i prakti¢no postao znacajniji od
kadiaskera.

Dobro je poznavao arapsku knjizevnost
i arapske pjesnike. Njegov tefsir zauzima trece
mjesto, nakon Zamahserijevog tefsira Kessaf
i nakon Beyzavijevog tefsira. U zbornicima se
nalazi veliki broj njegovih fetvi. Nacinio je ve-
like promjene u oblasti nauke. Zemlji$ni zakon
uskladio je sa Serijatskim zakonima.

U povodu smrti sultana Sulejmana na-
pisao je, bez ikakve sumnje, najbolju elegiju
na arapskom jeziku. Umro je 982. godine po
H./1574. godine i ukopan u basci mekteba na
Ejubu.

NEKI 0D UCENJAKA IZ XVII. I XVIII. STOLJECA

Mozemo re¢i da u XVII. stoljecu nije
bilo ucenjaka koji su dostigli tako visok stepen
u nauci kao oni u prethodnom stolje¢u. Medu-
tim, bilo je jos i viSe dobrih pisaca i onih koji su
se bavili pisanom rije¢ju.

Van svake sumnje, jedan od razloga koji
je izuzetno uticao na obrazovanje ucenjaka bilo
je ukidanje racionalnih znanosti u medresama,
kao $to su apologetika, matematika i filozofija.
Ima i drugih, vise bitnih ili manje bitnih razloga
koji su uticali na to.

Uprkos svemu, mi ¢emo progovoriti o
nekoliko osoba iz ovoga stoljeca koji su bili ve-
liki u¢enjaci.

U XVII stolje¢u to su bili: Bergama-
li Ibrahim (umro 1014. godine po H./1605.),
Taskopruluzade Mehmed Kemaleddin-efen-
di (umro 1030. godine po H./1621.), Alti Par-
mak Mehmed-efendi (umro 1033. godine po
H./1627.), Ay$i Mehmed-efendi (umro 1061.
godine po H./1651.), Kutahyali Hibri Ali-efendi
(umro 1080. godine po H./1669.) i Kefeli ebul
Beka Eyup (umro 1094. godine po H./1683.). Od
ovih ucenjaka, Aysi Mehmed bio je stru¢njak za
tikh i usuli fikh. Hibri-efendi bio je stru¢njak
za fikh i apologetiku, a Ebul Beka stru¢njak za
jezikoslovlje i fikh.

Ako XVIIL. stoljece uporedimo sa pred-
hodnim XVII. Stoljecem, onda ¢emo vidjeti da
je u XVIIL stoljecu bilo vise cijenjenih uc¢enjaka
nego u XVIL stolje¢u. Sigurno je na to uticala
¢injenica da je u XVIIL stoljec¢u bilo nekoliko
velikih vezira kao §to su Damad Ali-pasa, Da-
mad Ibrahim-pasa i Hekimoglu Ali-pasa, koji
su i sami bili veliki ucenjaci. Oni su uzimali u
zastitu velike ucenjake. Mi ¢emo nabrojati ne-
koliko poznatih ucenjaka:

Kadiasker Abdulbaki Arif-efendi
(umro 1125. godine po H./1713.)

Posjedovao je veliko znanje u oblasti
fikha, apologetike i akaida. U to vrijeme, bio je
veliki poznavalac muzike, pjesnistva i talik pi-
sma. O njegovom prevodenju govori se u Belle-
tenu br. 85.

Mustafa-efendi
(umro 1119. godine po H./1707.)"

On je iz grada Mostara, sjedista Herce-
govackog sandzaka. Bavio se usuli fikhom, logi-
kom, feraizom (nasljedno pravo), gramatikom i
drugim naukama. Sto samostalnih djela, $to ko-
mentara i sizea, napisao je dvadeset pet djela.

Ishak hodZasi Ahmed-efendi
(umro 1120. godine po H/1708.)

Slavu je stekao prijevodom djela velikog
ucenjaka Zamahserija pod naslovom Mukad-
dimetu-I-edeb. Pisao je djela iz oblasti tefsira,
apologetike, logike, geometrije, akaida, pou¢nih
hikaja, ali i astronomije. U ovim oblastima pi-
sao je poslanice, komentare i sazetke. Prijevod
Mukaddimetu-ledeb $tampan je mnogo puta.

Janjali HodZa Esad-efendi
(umro 1143. godine po H./1730.)

Bio je jedan od ucenjaka i mislilaca u
ovom stolje¢u. Bavio se filozofijom i prakti¢nim
znanostima koje su ukinute u medresama. Po
naredbi velikog vezira Nevsehirli Damada Ibra-
him-pase, napisao je na arapskom jeziku sa ko-
mentarom djelo tri knjige na osnovu Aristote-
lovog djela iz oblasti fizike pod naslovom Kitab
us-semaniye. Osim toga, Esad-efendi preveo je
i poznato djelo Ibn Sine Sifa. Komentarisao je
i djelo iz oblasti filozofije Hikmet ul israkiyye.
Ima djela iz oblasti apologetike, logike, ali i iz
drugih nauka.

Marasli Sacaklizade Mehmed-efendi
(umro 1145. godine po H./1732.)

Pisao je djela iz oblasti tefsira, apologe-
tike, logike, nasljednog prava i jezikoslovlja. Pi-
sao je i djela iz oblasti pouc¢nih prica. Kritizirao
je sazimanje predmeta u medresama i napisao
djelo u kome savjetuje klasi¢ni nacin pisanja i
klasi¢ni nacin drzanja predavanja. Djelo se zove
Tertibu-l-ulum.

10 Rije¢ je o nasem Mustafi Ejubovi¢cu mnogo
poznatijem kao Sejh Jujo. Nap. prev.

Uskudarli Emin-efendi
(umro 1149. godine po H./1736.)

On je jedan od potomaka Aziza Ma-
hmuda Hudayi-efendije. Pisao je djela iz oblasti
usuli fikha, fikha, akaida, apologetike, grama-
tike, matematike i drugih disciplina. Iz oblasti
matematike napisao je komentar djela Bahaiye,
a preveo je na turski jezik prvi tom poznatog
djela iz oblasti historije pod naslovom Ikdil dZu-
man od Aynija.

Dzarullah Veliuddin-efendi
(umro je 1151. godine po H./1738.)

Postoje njegova djela u formi poslanica,
komentara i sazetaka iz oblasti tefsira, hadisa,
nauke u oblasti u¢enja Kurana, astronomije, lo-
gike i gramatike. Imao je medresu i biblioteku
na Fatihu.

Kazovali Ahmed-efendi
(umro je 1163. godine po H./1750.)

Postoje njegovi komentari i sazeci djela
iz oblasti tefsira i akaida. Posebno je bio obra-
zovan u oblasti vjerskih nauka. Bio je poznati
protivnik sufija. U njegovo vrijeme nije mu bilo
ravnog medu profesorima medresa, jer je bio
poznat kao najobrazovaniji medu njima. Osim
kao osoba koja je voljela nauku, bio je poznat i
kao veoma istinoljubiv i pravedan ¢ovjek.

Izmirli Mehmed b. Veli
(umro je 1165. godine po H./1752.)

Zato §to je napisao sazetak na djelo Mi-
rat iz oblasti fikha, postao je poznat pod na-
dimkom Sazima¢ Mir’ata. Uradio je i sazetak
poznatog djela iz oblasti tefsira od Beyzavija i
komentare djela Esbah iz oblasti fikha, djela Zu-
bdet il ilmi kelam iz oblasti apologetike. Osim
ovih djela, ima djela i iz oblasti akaida, logike,
gramatike, ali i iz drugih oblasti. Stampan je sa-
zZetak Mir’ata.

HISTORIJA OBRAZOVANJA| M

Abdullah Hilmi
(umro je 1167. godine po H./1753.)

Poznat je kao Jusfzade. Bio je najjaca
osoba u svoje vrijeme u oblasti tefsira, hadisa i
nauke u vezi s u¢enjem Kur’ana. Od ukupno pe-
deset pet njegovih djela, osamnaest je iz oblasti
tefsira, hadisa i iz oblasti nauke o ucenju Kur’a-
na. Komentirao je Buhariju u trideset tomova,
a u komenatru Muslimovog Sahiha, napisavsi
sedam tomova, do$ao je do polovine.

Mehmed Akkirmani
(umro je 1174. godine po H./1760.)

Pred smrt je obavljao je duznost kadije u
Mekki Mukerremi. Izmedu ostalih njegovih dje-
la, tu je i djelo pod naslovom Iklilu-I-teradzim,
koje govori o staroj filozofiji i mudrosti. Tu su i
komentari djela iz oblasti tefsira i hadisa, jedna
poslanica pod naslovom Mevzuatu-Il-ulum. Ima
jos$ djela. Zamahserijevo djelo koje Etvakuz-ze-
heb komentirao je u stotinu ¢lanaka.

Ebu Said Hadimi
(umro je 1176. godine po H./1762.)

On je iz gradi¢a Hadim, u blizini Ko-
nye. Pored ostalog, poznat je po svojim djelima
iz oblasti tefsira, hadisa, fikha i akaida. Slavu je
stekao vjerovatno zbog tefsira (komentara) sure
Fatiha u Ajasofiji dzamiji. U Istanbul je dosao
na poziv sultana Mahmuda I. U Istanbulu su
ga ucenjaci primili izuzetno lijepo i sa poStova-
njem.

Nazir Ibrahim-efendi
(umro je 1188. godine po H./1774.)

Bio je i naucnik, ali se i prakti¢no ba-
vio sufizmom. Napisao je veoma cijenjena dje-
la iz oblasti hadisa, tesavufa, historije, ahlaka i
nasljednog prava. Obimni prijevod djela pod
naslovom DZamiu-I-hikajat Dzemaluddin Avfia
preveo je na turski jezik.

Gelenbevi Ismail-efendi
(umro je 1205. godine po H./1791.)

Ima veliki broj djela iz oblasti filozofije,
logike i islamskog ponasanja. Bio je veoma obra-
zovan u oblasti matematike i geometrije. Ima
svoje sazetke Burhan iz oblasti logike i DZelal iz
oblasti filozofije. Iz oblasti pozitivistickih nau-
ka najznacajnija su mu djela DZedavilu-I-ensab,
u koje je ukljucen i komentar logoritma. Osim
ovog djela iz oblasti pozitivistickih nauka, iz ove
oblasti su i djela: Hesabu-I-kusur i Kitabu-I-me-
rasid. U prvom od ova tri koja smo naveli bavi
se prilagodavanjem stare matematike. Iz oblasti
geometrije poznato mu je djelo Adla iz trigo-
nometrije, kao i poslanica DzZejb i Mukantara.
Osim ovih, ima jos djela iz oblasti matematike.

Palabijik Mehmed-efendi (umro je na kraju XVIII.
Stoljeca)

Bio je veoma strucan u oblasti filozo-
fije i matematike. U matematici je bio bolji od
Gelenbevi Ismail-efendije. Nije napisao nikakvo
djelo. Medutim, obrazovao je veliki broj uceni-
ka. Jedan od njegovih ucenika je Kethudazade

il

Arif-efendi. On je stekao veliku popularnost u
XIX. stoljecu u filozofiji, matematici i knjize-
vnosti.

Muftuzade Mehmed-efendi (Biblioteka na nogama).

Mehmed-efendi je sin muftije Antalije.
Zivio je taéno stotinu godina. Umro je 1212. go-
dine po H./1796. Nakon smrti velikog ucenjaka
Kazovali Ahmed-efndije, bio je glavni u reguli-
ranju nauke u Istanbulu, jer se nije mogla naci
pogodnija osoba od njeg. Odgojio je i obrazo-
vao veliki broj veoma ucenika koji su postali ci-
jenjeni. Jedan od njegovih ucenika je Gelenbevi
Ismail-efendi. Kad je veliki sirijski u¢enjak Sefer
Dzelali do$ao u Istanbul s namjerom da promo-
vira nadmo¢nost svoje nauke, Muftuzade je sa
njim vodio polemike u prisustvu Kodza Ragip-
pase. U tim polemikama osporio je nauc¢nu jaci-
nu ovog sirijskog nau¢nika. Nazalost, nije pisao
djela, ali ¢injenica da je nazivan Biblioteka na
nogama sigurno govori o njegovj obrazovanosti
i $irini znanja.

S turskog jezika preveo:
Kemal Basi¢

